
Kashyapaproktam Vishnu Stotram

కశ్యపప్రోక్తం   విష్ణుస్తోత్రమ్ 

నమస్తుభ్యం భగవతే పురుషాయ మహీయసే ।
సర్వభూతనివాసాయ వాసుదేవాయ సాక్షిణే ॥౨౯॥
నమోఽవ్యక్తాయ సూక్ష్మాయ ప్రధానపురుషాయ  చ ।
చతుర్వింశద్గుణజ్ఞాయ   గుణసఙ్ఖ్యానహేతవే  ॥ ౩౦॥
నమో ద్విశీర్ష్ణే త్రిపదే  చతుఃశ‍ృఙ్గాయ  తన్తవే ।
సప్తహస్తాయ యజ్ఞాయ  త్రయీవిద్యాత్మనే  నమః ॥ ౩౧॥
నమః శివాయ రుద్రాయ  నమః శక్తిధరాయ  చ ।
సర్వవిద్యాధిపతయేభూతానాం పతయే నమః ॥ ౩౨॥
నమో హిరణ్యగర్భాయ ప్రాణాయ  జగదాత్మనే ।
యోగైశ్వర్యశరీరాయ  నమస్తేయోగహేతవే ॥ ౩౩॥
నమస్త ఆదిదేవాయ సాక్షీభూతాయ తే నమః ।
నారాయణాయఋషయే నరాయ హరయే నమః ॥ ౩౪॥
నమో మరకతశ్యామవపుషేఽధిగతశ్రియే  ।
కేశవాయ నమస్తుభ్యం నమస్తే పీతవాససే ॥ ౩౫॥
త్వం సర్వవరదః పుంసాం వరేణ్య వరదర్షభ  ।
అతస్తే శ్రేయసే  ధీరాః పాదరేణుముపాసతే ॥ ౩౬॥
అన్వవర్తన్త  యం దేవాః శ్రీశ్చ  తత్పాదపద్మయోః ।
స్పృహయన్త ఇవామోదం భగవాన్ మే ప్రసీదతామ్  ॥ ౩౭॥
ఇతి శ్రీమద్భాగవతమహాపురాణే  అష్టమస్కన్ధే  షోడశాధ్యాయాన్తర్గతం

కశ్యపప్రోక్తం   విష్ణుస్తోత్రం   సమాప్తమ్ ।
భాగవతపురాణ । అధ్యాయ ౮/౧౬/౨౯-౩౭॥
bhAgavatapurANa . adhyAya 8/16/29-37..

